
   

 

 

 

 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

ᐃᖅᑲᐃᑎᑦᑎᔾᔪᑎ: ᓄᓇᕗᑦ ᒐᕙᒪᒃᑯᑦ ᑐᙵᓱᒃᑎᑦᑎᕗᖅ 

ᓴᓇᙳᐊᖅᑎᓂᒃ ᐱᓇᔪᖁᔨᓪᓗᑎᒃ 

ᓴᓇᙳᐊᖅᑎᓂᒃ−ᐊᖏᕐᕋᕆᔭᐅᔪᒥ ᐱᓕᕆᐊᕐᒧᑦ 2026−ᒥ 
 

ᐱᒋᐊᕐᕕᖓᑕ ᐅᓪᓗᖓ: ᑎᓯᐱᕆ 16, 2025 

ᐃᓱᓕᕝᕕᖓ:   ᔭᓐᓄᐊᓕ 15, 2026 

ᓄᓇᕗᓕᒫᒧᑦ 120 ᑎᑦᑕᑯᓗᐃᑦ 

 

ᐃᓕᖅᑯᓯᓕᕆᔨᒃᑯᑦ ᑐᙵᓱᒃᑎᑦᑎᕗᑦ ᓄᓇᖃᖅᑐᓂᒃ ᓄᓇᕗᒻᒥ ᐃᓄᖕᓂᒃ ᑕᑯᒃᓴᐅᔪᓂᒃ ᐊᒻᒪ 

ᑕᕐᕆᔭᒐᒃᓴᓂᒃ ᓴᓇᙳᐊᖅᑎᓂᒃ ᐱᓇᔪᖁᓪᓗᒋᑦ ᐱᓇᓱᐊᕈᓯᕐᓄᑦ ᑎᓴᒪᓄᑦ ᐅᐃᓂᐸᐃᖕᒥ 

ᓴᓇᙳᐊᒐᕐᓄᑦ ᑕᑯᔭᒐᖃᕐᕕᖕᒥ−ᖃᐅᒪᔪᕐᒥ. ᑕᒪᓐᓇ ᐊᔪᕈᓐᓃᖅᓴᕐᓂᖅ ᐱᓕᕆᐊᖑᓂᐊᖅᐳᖅ ᒫᑦᓯ 

6−ᒥᑦ ᐄᐳᕈ 3, 2026−ᒧᑦ. 

ᓄᓇᕗᑦ ᒐᕙᒪᒃᑯᑦ ᐱᓕᕆᐊᕆᔭᖓ ᓴᓇᐅᒐᓕᐅᖅᑎᓂᒃ ᐱᓕᕆᔨᖃᖃᑦᑕᕐᓂᖅ ᐱᕕᖃᕈᑕᐅᔪᖅ 

ᐃᓄᖕᓄᑦ ᓴᖅᑭᑦᑎᔪᓐᓇᖅᖢᑎᒃ ᓴᓇᐅᒐᕐᒥᓂᒃ, ᐅᖃᐅᔾᔪᐃᒋᐊᕈᓐᓇᖅᖢᑎᒃ, 

ᖁᕝᕙᖅᓴᐃᔨᐅᔪᓐᓇᖅᖢᑎᒡᓗ ᒐᕙᒪᒃᑯᑦ ᓇᖕᒥᓂᖁᑎᖏᓐᓂᒃ ᐃᓄᐃᑦ 

ᓴᓇᙳᐊᖅᐸᓚᐅᖅᓯᒪᔭᖏᓐᓂᒃ. ᓴᓇᙳᐊᖅᑏᑦ ᖃᐅᑕᒫᑦ ᐊᑐᕈᓐᓇᕐᓂᐊᖅᑐᑦ ᓴᓇᙳᐊᕐᕕᖕᒥᒃ 

WAG-ᖃᐅᒪᔪᖅ ᐊᒻᒪ ᑕᑯᔭᒐᖃᕐᕕᐅᑉ ᑐᓴᒐᒃᓴᓕᕆᔨᖏᓐᓂᑦ ᐊᒻᒪ ᐃᒡᓗᖁᑎᖏᓐᓂᑦ. 

ᓂᕈᐊᖅᑕᐅᔪᑦ ᓴᓇᙳᐊᖅᑎᑦ ᑐᓂᔭᐅᓂᐊᖅᑐᑦ ᐊᑕᐅᓯᐊᕐᓗᑎᒃ $10,000-ᓂᒃ ᓴᓇᙳᐊᖅᑎᒧᑦ 

ᐊᑭᓕᕆᐊᓕᖕᒥᒃ, ᖃᐅᑕᒫᑦ ᐊᑭᓕᖅᓱᕆᐊᓕᖕᓂᒃ, ᑐᔪᕐᒥᔾᔪᑎᓂᒡᓗ ᐱᓱᒡᕕᒃᓴᐅᓗᓂ 

ᑕᑯᔭᒐᖃᕐᕕᖕᒥᑦ. ᐅᐃᓂᐸᐃᖕᒧᑦ ᐅᑎᒧᓪᓗ ᖃᖓᑦᑕᐅᑎᖏᑦ ᐊᑭᓕᖅᑕᐅᓂᐊᖅᐳᑦ ᑭᓱᑐᐃᓐᓇᓪᓗ 

ᓇᒃᓴᕆᐊᖃᖅᑕᖏᑦ ᐱᖁᑎᑦ ᐃᓕᓐᓂᐊᖅᑎᑕᐅᑎᓪᓗᒋᑦ ᐊᓯᖏᓪᓘᓐᓃᑦ ᑭᒃᑯᑐᐃᓐᓇᓂᒃ 

ᖃᓄᐃᓕᐅᕈᑕᐅᓂᐊᖅᑐᑦ ᐊᑭᓕᖅᑕᐅᓂᐊᕐᒥᔪᑦ. 

ᐃᓂᒃᓴᖃᑦᑎᐊᙱᓐᓂᖏᓐᓄᑦ ᐊᒻᒪ ᐊᕙᑎᒧᑦ ᐃᓱᒫᓘᑕᐅᔪᑦ ᐱᔾᔪᑎᒋᓪᓗᒋᑦ, ᐱᓕᕆᐊᖅ ᒫᓐᓇ 

ᐱᕕᖃᕈᑕᐅᔪᓐᓇᙱᒻᒪᑦ ᐅᒃᑯᓯᒃᓴᓂᒃ ᓴᓇᙳᐊᖅᐸᒃᑐᓄᑦ. 

ᓴᓇᔨᒋᔭᐅᓚᐅᑲᖕᓂᐊᖅᑐᖅ ᓂᕈᐊᖅᑕᐅᓲᖑᔪᖅ ᑲᑎᒪᔨᕋᓛᓄᑦ ᑭᒡᒐᖅᑐᐃᔪᓂᒃ ᓄᓇᕗᑦ 

ᒐᕙᒪᒃᑯᖏᓐᓂ, ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂᒃ ᐊᒻᒪᓗ ᖃᐅᒪᔪᖅ ᑕᑯᔭᒐᖃᕐᕕᖓᓂᖔᖅᑐᓂᒃ. 



ᐱᓇᔫᑎᓄᑦ ᖃᐅᔨᒪᔾᔪᑎᒃᓴᑦ: 

ᐅᑯᐊ ᐃᓚᓕᐅᑎᓗᒋᑦ ᐱᓇᔫᑎᒋᔭᕐᓄᑦ. 

1. ᐱᓕᕆᐊᒃᓴᒧᑦ ᑐᒃᓯᕋᐅᑎ: ᓇᐃᓈᖅᓯᒪᔪᒥᒃ ᐅᓂᒃᑳᖅᓯᒪᔪᒥᒃ ᐸᕐᓇᐅᑎᖕᓂᒃ ᓄᓇᖃᕐᓂᕐᒧᑦ. 

ᐃᓚᓕᐅᑎᓗᒋᑦ ᐱᓕᕆᔾᔪᑎᓄᑦ ᐱᔭᐅᒋᐊᓕᑦ ᐊᒻᒪ ᐃᓂᖓᑕ ᓇᓗᓇᐃᖅᑕᐅᓯᒪᔪᑦ 

ᐱᑕᖃᖅᐸ. (ᐅᓄᓛᑦ 250 ᐅᖃᐅᓯᑦ). 

2. ᓇᐃᓈᖅᓯᒪᔪᖅ ᐃᓅᓯᕆᔭᖓ (250−ᓂᑦ ᑎᑎᖅᑲᖃᕐᓗᒍ): ᑭᓇᐅᕕᑦ? ᓇᓕᐊᖕᓂ 

ᓄᓇᖃᖅᐱᑦ? ᖃᓄᖅ ᐃᓱᒪᑐᓪᓗᑎᑦ ᖃᓄᐃᓕᐅᖃᑦᑕᖅᓯᒪᕕᑦ? ᖃᓄᖅ ᐊᒃᑑᑎᕙ 

ᓴᓇᐅᒐᕐᓄᑦ? ᐅᖃᕆᑦ ᐱᓕᕆᐊᑎᑦ ᐃᓚᒋᔭᐅᓚᐅᖅᓯᒪᖕᒪᖔᑕ ᓴᓇᙳᐊᕐᓂᕐᒧᑦ 

ᐃᓕᖅᑯᓯᕐᒥᓪᓘᓐᓃᑦ ᓴᖅᑭᔮᖅᑎᑦᑎᓂᕐᒧᑦ ᑭᖑᓂᖔᑦᑎᓐᓂᑦ. 

3. ᐆᒃᑑᑎᑦ ᐱᓕᕆᐊᖑᓯᒪᔪᑦ ᖃᕆᑕᐅᔭᒃᑰᖓᔪᑦ, i.e. PDF, Word ᐅᕝᕙᓘᓐᓃᑦ JPEG 

(ᐅᓄᓛᖃᕐᓗᒍ ᒪᕐᕉᒃ ᒪᒃᐱᖅᑐᒐᕐᓂᑦ). 

4. ᑐᓂᓯᓂᐊᖅᐳᑎᑦ ᖁᓕᓄᑦ ᑎᑭᓪᓗᒍ ᐊᔾᔨᙳᐊᓂᒃ, ᐅᕝᕙᓘᓐᓃᑦ ᑕᕐᕆᔮᒃᓴᒥᒃ MP4−ᒥ 

ᐋᖅᑭᒃᓯᒪᔪᒥᒃ, ᓇᐃᑦᑐᒥᒃ ᑎᑎᕋᖅᓯᒪᔪᖃᕐᓗᓂ (ᐅᕝᕙᓘᓐᓃᑦ ᐅᓂᒃᑳᖅᓯᒪᓗᓂ) ᓈᓴᐅᑎᓕᕐᓗᒋᑦ 

ᑕᐃᒎᓯᖃᖅᑎᓪᓗᒋᓪᓗ ᑕᒪᐃᓐᓂᒃ ᐊᔾᔨᙳᐊᑦ. 

• 10-ᓂᒃ 20-ᓄᑦ ᑎᑭᓪᓗᒍ ᐊᔾᔨᖁᑎᑦ ᑐᖅᑯᖅᑕᐅᓗᑎᒃ .jpg ᑐᖅᑯᖅᓯᒪᔪᑦ RGB−ᒥ 

ᑕᖅᓴᖃᕐᓗᓂ. 

• ᐊᖏᓛᖓ ᑎᑎᖅᑲᐅᑉ ᐊᖏᓂᖓ 1920 pixels (ᓯᓕᖕᓂᖓ) x 1080 pixels 

(ᑕᑭᓂᖓ). 

• ᓇᓗᓇᐃᒃᑯᑦᑎᕐᓗᒋᑦ ᐊᑐᓂ ᐊᔾᔨᙳᐊᑦ ᓈᓴᐅᑎᖃᕐᓗᑎᒃ ᑕᐃᒎᓯᖃᕐᓗᑎᒡᓗ − 

ᐱᒋᐊᕐᓗᑎᒃ ᓯᕗᓪᓕᑦ 9 ᐊᔾᔨᙳᐊᑦ 0-ᒧᑦ (ᓲᕐᓗ, 01title.jpg, 02title.jpg... 

10.jpg) ᓇᓗᓇᐃᕈᒪᓪᓗᒍᑦ ᑐᓂᔭᐅᒐᓗᐊᕐᒪᖔᑦ ᐱᔪᒪᔭᕐᓂᑦ. 

ᐱᓇᔪᒍᒪᔪᓄᑦ ᐃᓱᓕᕝᕕᒃᓴᖃᖅᑐᑦ ᓯᑕᒻᒥᖅ, ᔭᓐᓄᐊᓕ 15, 2026, 11:59 ᐅᓐᓄᒃᓴᒃᑯᑦ. 

ᑲᓇᖕᓇᐅᑉ ᖃᐅᔨᓴᐅᑎᖓᑦᑎᒍᑦ. 

ᓇᒃᓯᐅᔾᔭᐅᔪᓕᒫᑦ ᐃᑲᔪᖅᑐᐃᔾᔪᑎᓪᓗ ᐃᕐᖐᓐᓈᖅᑕᐅᒃᑯᑦ ᓇᒃᓯᐅᔾᔭᐅᔭᕆᐊᖃᖅᐳᑦ ᐅᕗᖓ 

ArtistinResidence@gov.nu.ca ᐱᔾᔪᑎᒋᔭᖓ ᑎᑎᕋᕐᓗᒍ: ᓴᓇᙳᐊᖅᑎᓄᑦ ᐊᖏᕐᕋᕆᔭᐅᔪᖅ. 

### 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᐅᐃᑦᓰᓐ ᑦᓵᓐ 

ᑐᓴᐅᒪᑎᑦᑎᔨᑦ ᐊᐅᓚᑦᑎᔨᖓ  

ᐃᓕᖅᑯᓯᓕᕆᔨᒃᑯᑦ 

867-975-5508 

CHComms@gov.nu.ca 

